ՀԻՄՆԱՎՈՐՈՒՄ
«Վարձակալությամբ տարածք տրամադրելու մասին» Հայաստանի Հանրապետության կառավարության որոշման ընդունման անհրաժեշտության մասին

				Պետական գույքի կառավարման կոմիտե է դիմել  «ՍՋՆ  ՌՈԼԼՄԵՆ ՎՈՐԼԴ»  սահմանափակ պատասխանատվության ընկերությունը «Արարատի մարզի Պարույր Սևակի միջնակարգ դպրոց ՊՈԱԿ-ի  չօգտագործվող մասնաշենքի վարձակալման խնդրանքով՝ պարտավորվելով կատարել 1 300 000 ԱՄՆ դոլարին համարժեք ՀՀ դրամի ներդրումներ: 
				 Միաժամանակ տեղեկացնում եմ, որ ՀՀ Արարատի մարզպետարանը՝ որպես «Արարատի մարզի Պարույր Սևակի միջնակարգ դպրոց ՊՈԱԿ-ի կառավարման լիազորությունն իրականացնող մարմին, առաջնորդվելով ՀՀ կառավարությանն 2020 թ հունիսի 4-ի N 914-Ն որոշմամբ սահմանված կարգով, Պետական գույքի կառավարման կոմիտե է ներկայացրել ՊՈԱԿ-ի տարածքից 840 քառ.մետր մակերեսով չօգտագործվող կիսակառույց երկհարկանի մասնաշենքը մրցութային եղանակով, տաս տարի ժամկետով վարձակալության տրամադրելու  նպատակով հայտ: 
				Ղեկավարվելով ՀՀ կառավարության 2020թ. հունիսի 4-ի թիվ 914-Ն որոշմամբ սահմանված դրույթներով և հաշվի առնելով, որ գույքի օգտագործման վերաբերյալ սահմանափակումներ առկա չեն, Պետական գույքի կառավարման կոմիտեի կողմից նշված անշարժ գույքը վարձակալության տրամադրելու նպատակով azdarar.am և stateproperty.am կայքերում տեղադրվել է հայտարարություն, որի միակ հայտատուն հանդիսացել է «ՍՋՆ  ՌՈԼԼՄԵՆ ՎՈՐԼԴ»  սահմանափակ պատասխանատվության ընկերությունը:
				Ելնելով վերոգրյալից և առաջնորդվելով Հայաստանի Հանրապետության կառավարության 2020 թվականի  հունիսի 4-ի N 914-Ն որոշման 1-ին կետի 2-րդ ենթակետով հաստատված հավելվածի 8-րդ կետով սահմանված պահանջով, ինչպես նաև ելնելով գույքի արդյունավետ կառավարման տեսակետից և երկարաժամկետ վարձակալության օրենքով չարգելված գործունեություն ծավալելու պատրաստակամությունից, Պետական գույքի կառավարման Կոմիտեի կողմից մշակվել և շրջանառության մեջ է դրվել «Վարձակալությամբ տարածք տրամադրելու մասին» Հայաստանի Հանրապետության կառավարության որոշման նախագիծը, որով նախատեսվում է «Հայաստանի Հանրապետության Արարատի մարզի Պարույր Սևակի միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով ամրացված ՀՀ Արարատի մարզի Պարույր Սևակ գյուղում գտնվող շենքի 1-ին և 2-րդ հարկերից 840 քառ.մետր մակերեսով տարածքն ուղղակի ձևով 10 տարի ժամկետով վարձակալությամբ տրամադրել ՍՋՆ ՌՈԼԼՄԵՆ ՎՈՐԼԴ սահմանափակ պատասխանատվությամբ ընկերությանը՝ այն հետ վերցնելով «Արարատի մարզի Պարույր Սևակի միջնակարգ դպրոց ՊՈԱԿ-ից:
				«Վարձակալությամբ տարածք տրամադրելու մասին» Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:
[bookmark: _GoBack]				«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ Պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը, և որոշակի ներդրումային ծրագրերի իրականացման դիմաց երկարատև վարձակալության տրամադրման միջոցով ապահովվելու են տվյալ գույքի հիմնանորոգումը և վերակառուցումը։ 
